DOKUMENTI KONSULTATIV
Për projektvendimin “Për Miratimin e Dokumentit Udhëzues të Politikave mbi Zonat e Përcaktuara për Akuakulturë (ZPA) në Shqipëri”

	Ministria e Bujqësisë dhe Zhvillimit Rural, në kuadër të procesit të konsultimit të projektvendimit “Për Miratimin e Dokumentit Udhëzues të Politikave mbi Zonat e Përcaktuara për Akuakulturë (ZPA) në Shqipëri”, mirëpret sugjerimet ose komentet nga qytetarët, ekspertë të fushës, nga të gjitha institucionet dhe subjektet e interesuara, organizata jofitimprurëse, shoqëria civile, të drejtat ose objekti i veprimtarisë të të cilave ka të bëjë apo ndikohet në mënyrë të drejtpërdrejtë ose tërthorazi nga përcaktimet e kësaj nisme.  



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data 14 Qershor 2023 deri më 12 Korrik 2023.



Si të përgjigjeni:
	Kontributet që në kuadër të procesit të konsultimit dhe përmirësimit të përmbajtjes së projektvendimit, do të përcillen nga institucionet e interesuara nëpërmjet postës elektronike drejtuar Ministrisë së Bujqësisë dhe Zhvillimit Rural, me anë të regjistrit elektronik në adresën http://www.konsultimipublik.gov.al, në adresën postare të Ministrisë së Bujqësisë dhe Zhvillimit Rural: Bulevardi "Dëshmorët e Kombit" Nr 2, AL 1001, Tiranë dhe në adresën e e-mailit të koordinatorit për konsultimin publik arlinda.dedi@bujqesia.gov.al.



Kontakti:
	Arlinda Dedi, Koordinatore për konsultimin publik në MBZHR: arlinda.dedi@bujqesia.gov.al



Datat dhe vendet e takimeve publike:
	E-Konsultimi: në portalin “Regjistri Elektronik për Njoftimet dhe Konsultimet Publike” 20 ditë pune, për periudhën 14.6.2023 – 12.7.2023.     



Sfondi i propozimit legjislativ
	Projektvendimi “Për Miratimin e Dokumentit Udhëzues të Politikave mbi Zonat e Përcaktuara për Akuakulturë (ZPA) në Shqipëri” propozohet nga MBZHR, si një dokument politik i qeverisë shqiptare, e cila i kushton vëmendje të veçantë përcaktimit të Zonave të Akuakulturës, bazuar në pikën 2, të nenit 5, të Ligjit Nr. 103/2016 “Për akuakulturën”, i ndryshuar, sipas të cilit se Zonat e Përcaktuara për Akuakulturë miratohen me vendim të Këshillit të Ministrave.
ZPA-të janë zona të përcaktuara gjeografikisht, të kufizuara nga një poligon, në të cilat lejohen ose kufizohen të gjitha ose disa aktivitete të akuakulturës për të nxitur zhvillimin e akuakulturës në një zonë specifike. ZPA-ja përfshin zona të veçanta, të caktuara, me qëllim aktivitetin e akuakulturës, së bashku me infrastrukturën në shërbim të saj.
Ky dokument udhëzues i politikave propozon krijimin e ZPA-ve bazuar në njohuritë më të mira shkencore dhe social-ekonomike të disponueshme, të siguruara nga institucionet përgjegjëse kombëtare.
Krijimi i ZPA-ve do të sigurojë një integrim më të mirë të akuakulturës në zonat bregdetare dhe është një parakusht për dhënien e lejeve dhe qirave të reja për akuakulturë. Këto të fundit janë thelbësore për të pasur një kornizë rregullatore dhe administrative kushtuar akuakulturës dhe për të siguruar një zhvillim të qëndrueshëm të sektorit.



Propozimet
	Dokumenti Udhëzues i Politikave në hyrje përmban një përmbledhje ekzekutive të këtij studimi, përshkruan akuakulturën në një vështrim në nivel global dhe rajonal, përcakton zonat e akuakulturës në Shqipëri, masat dhe identifikimin e Zonave të Përcaktuara për Akuakulturë përgjatë bregdetit shqiptar.
Dokumenti është strukturuar në dy seksione: seksioni i parë paraqet rezultatet kryesore me hartat e ZPA-ve përgjatë bregdetit shqiptar, ndërsa seksioni i dytë përshkruan metodologjinë e aplikuar si dhe informacionin tjetër thelbësor mbi të cilin është bazuar përzgjedhja e ZPA-ve.
Për qëllimet e këtij dokumenti udhëzues të politikave, ZPA-të janë marrë në konsideratë për ato aktivitete të akuakulturës, të cilat lejohen sipas Ligjit Nr. 103/2016 “Për akuakulturën”, i ndryshuar, dhe janë përcaktuar si më poshtë:
• Kategoria 01 e ZPA-ve – peshqit
• Kategoria 02 e ZPA-ve – molusqet
Gjithashtu, janë dhënë rekomandime për: (i) ndjekjen e zhvillimit të akuakulturës në ZPA-të përmes një sistemi monitorimi të bazuar tek treguesit; (ii) krijimin e sistemeve të monitorimit mjedisor për të siguruar qëndrueshmërinë mjedisore.
Konkretisht ZPA-të janë propozuar për t’u miratuar sipas hartave, tabelave dhe koordinatave gjeografike në:
· Zonën e Bregdetit të Shëngjinit
· Zonën e Bregdetit të Durrësit
· Zonën e Bregdetit të Vlorës
· Zonën e Bregdetit të Sarandës.



Pyetjet
	Reagimet që priten janë të hapura dhe nuk parashikohet ngritja e pyetjeve specifike, të cilat kërkojnë përgjigje. Pyetje të mundshme mun të jenë: A pajtoheni me parashikimet e propozuara ne dokument cilat do të ishin propozimet konkrete për të përmirësuar cilësinë e tij? Si i vlerësoni përcaktimet në projektvendim, mbi:
[bookmark: _GoBack]përcaktimin e ZPA-ve në ujërat detare dhe si do të ndikonte miratimi dhe zbatimi i këtij dokumenti në sektorin e akuakulturës? A jeni dakord me parashikimet e përcaktuara në projektvendim, kryesisht për qëllimet e dokumentit politik?



